
Газет 
2007 жылғы

22 қарашадан
шығады

Тілегіміз – тату тірлік, мұратымыз – ауыз бірлік!

РЕСПУБЛИКАЛЫҚ ТӘУЕЛСІЗ АҚПАРАТТЫҚ, ТАНЫМДЫҚ, ҚОҒАМДЫҚ-САЯСИ ГАЗЕТІ№14 (870) Сәрсенбі 3 сәуір 2024 жыл

gazeta_eltilegi@mail.ru

ЕЛ ТIЛЕГI
 http://www.qsip.kz/     http://www.instagram.com/eltilegigazeti   http://www.facebook.com/eltilegigazeti

– Биылғы қарғын су ауқымы 
жағынан соңғы 30 жылдағы ең ірі 
су тасқыны саналған 2012 және 
2017 жылдардағы деңгейден 
асып кетті. Бұл нені білдіреді? 
Болжам жұмыстары мүлдем 
болмаған. Жағдай салалық 
мамандардың тапшылығынан 
туындап отыр. Егер әкімдіктер 
жыл сайын су тасқынына қарсы 
жоспарланған барлық іс-шараны 
тиісті деңгейде жүзеге асырғанда, 
ауа райы жағдайын ескергеннің 
өзінде, апаттың салдары мен 
ауқымы мұншалықты болмас 
еді. Соған қарағанда, әкімдіктер 
бұл жұмыстармен айналыспаған. 
Қазір су тасқынынан төнетін қауіп 
сейілді деуге келмейді. Сондықтан 
Ішкі істер министрлігінің, Ұлттық 
ұланның, Қарулы Күштердің, 
Ұлттық қауіпсіздік комитетінің 
барлық күші мен құралын, оның 
ішінде кадрлық және техникалық 
ресурсын барынша жұмылдыру 
қажет. Сонымен қатар еріктілерді, 
жәрдем бергісі келетін азаматтарды 
тарту керек. Алайда ең бастысы 
– мемлекеттік органдар. Ахуал 
кез келген сәтте ушығып кетуі 
мүмкін. Қазіргі басты міндет – 
адам шығынына жол бермеу. Бұл 
орайда жіберілген қателіктер мен 
олқылықтарды ескеруіміз қажет, 
– деді Президент.

Қасым-Жомарт Тоқаев 
Үкіметке, құзырлы мемлекеттік 
органдарға және облыстардың 
әкімдеріне бірқатар тапсырма 
берді.

– Су тасқынынан зардап 
шеккен адамдарға тиісті барлық 
көмек көрсетілсін. Бұл мақсатқа 

Үкіметтің және әкімдіктердің 
резервін ғана емес, «Қазақстан 
халқына» қорының қаржысын 
да пайдалану қажет. Осындай 
жауапты сәтте еліміздегі бизнес 
өкілдерін халыққа қол ұшын 
созуға шақырамын. Апаттан 
зардап шеккен азаматтарға 
және аймақтарға барынша 
қолдау көрсету керек. Бұл – дәл 
қазіргі кезеңде баршаға ортақ 
міндет. Қарғын судан қатты 
шығынға ұшыраған батыс 
аймақтарда ірі кәсіпорындар 
көп. «Самұрық-Қазына» қорына 
қарасты компаниялар, жер 
қойнауын игерушілер бар. Олар 
халыққа жәрдем беріп, бүлінген 
инфрақұрылымды қалпына 
келтіруге атсалысады деп сенемін, 
– деді Мемлекет басшысы.

Президент су басқан аймақ-
тарда әлеуметтік маңызы бар 
қызметтер мен азық-түлік баға-
сының өсуіне жол бермеу мәсе-
лесіне Үкімет назарын аударды.

– Су тасқыны мен өртке 
қа тысты жағдай жыл сайын 
қай таланады. Жауапты орган-
дар мен салалық қызмет тердің 
(«Қазсушар», «Қазгид ромет») 
жобалау, сараптама жасау жұ-
мыстары нашар ұйым дас ты-
рылған. Тиісті шаралар, негізінен, 
жағдай орын алғаннан кейін немесе 
толыққанды болжам жасалмай 
қабылданады. Сондықтан бізге 
дағдарыс жағдайларын болжаудың 
нақты тетігі өте қажет. Цифрлық 
даму министрлігі Экология, 
Су ресурстары және Төтенше 
жағдайлар министрліктерімен 
бірлесіп жыл соңына дейін барлық 

ықтимал төтенше жағдайларды 
(су тасқыны, өрт және т.б.) 
модельдеуге, тиісті болжамдар, 
ұсынымдар мен іс-қимыл 
жоспарын жасауға мүмкіндік 
беретін ақпараттық жүйе әзірлеуге 
тиіс. Айтпақшы, Үкімет пен 
жергілікті атқарушы органдар, ең 
алдымен, облыстардың әкімдері 
жазғы маусымға да дайын болуы 
қажет. Өрт немесе басқа да табиғи 
апаттардың болуы әбден мүмкін. 
Қазіргідей қамсыз отырмай, алдын 
ала әрекет ету керек. Су тасқынын 
көргенде, көктен түскендей 
абдырап қалдыңыздар. Осы ретте 
еліміздің шығыс өңірлеріндегі су 
тасқынын модельдеу жөніндегі 
ТЖМ мен «Қазақстан Ғарыш 
Сапары» ұлттық компаниясының 
бірлескен жұмыс тәжірибесін 
қолдануға болады, – деді Қасым-
Жомарт Тоқаев.

Президент қарғын суды ауыл 
шаруашылығы қажетіне жарату 

үшін жоспар әзірлеу және пәрменді 
шаралар қабылдауды тапсырды. 
Оның айтуынша, әкімдіктер еріген 
қар суын елді мекендерден өзен 
арналарына немесе тоғандарға 
бұру жұмыстарын жүргізуі 
керек. Мемлекет басшысы 
Үкімет бекіткен Су ресурстарын 
басқару жүйесін дамытудың 2030 
жылға дейінгі тұжырымдамасын 
сынға алды. Оның пікірінше, 
тұжырымдаманы жүзеге асыру 
жөніндегі іс-қимыл жоспары 
декларативтік сипатқа ие. Құжат 
су тасқыны салдарынан болатын 
шығынның алдын алу және азайту 
мәселесін кешенді түрде шешуге 
мүмкіндік бермейді. Сондықтан 
тұжырымдаманы қайта қарау 
жөнінде міндет жүктелді.

– Құзырлы мекемелер, яғни 
әкімдіктер, Төтенше жағдайлар 
министрлігі, Су ресурстары 
министрлігі бірлесіп жұмыс 
жасамайды. Жауапкершілік 

алудан қашады. Жұмысты бір-
біріне сілтеп отырады. Жағдай 
осылай жалғасатын болса, тиісті 
қызметкерлерді лауазымынан 
босату қажет. Ең басты критерий 
– мемлекеттік қызметшілердің 
тиімділігі. Мемлекеттік органдар 
және әкімдіктер арасында нақты 
әрі тұрақты байланыс алгоритмі 
жоқ. Тиісті министрлік еліміздің 
табиғи апаттарға дайындығын 
қадағалап отыруы қажет. 
Бұл – министрліктің негізгі 
мақсаты. Осы мәселеге баса 
назар аудару керек. Министрлік 
гидротехникалық және басқа да 
маңызды нысандардың жағдайын 
тексеріп, шынайы мәлімет беріп 
отыруға тиіс, – деді Президент.

Мемлекет басшысы су 
тасқыны мәселесі бойынша 
халықаралық тәжірибені, өзге 
елдердің қарғын суды қалай 
игеретінін мұқият зерттеу қажет 
екенін айтты. Жиын барысында 

Қасым-Жомарт Тоқаев елімізде 
су ресурстары, ирригация 
салалары бойынша техникалық 
мамандардың тапшылығына 
назар аударды. Осыған қатысты 
Үкіметке шұғыл түрде шешім 
қабылдауды тапсырды.

– Тағы да қайталап айтамын. 
Тасқынның алдын алу ісіне әрбір 
лауазым иесі тікелей жауап беруге 
тиіс. Сіздердің жұмыстарыңызды 
немқұрайлы және кәсіби міндетке 
сай келмейді деп бағаладым. 
Соның салдарынан азаматтарымыз 
үлкен материалдық шығынға 
ұшырады. Олар денсаулығы 
мен әл-ауқатына зиян келтіретін 
тұрмыстық қолайсыздықтарға тап 
болды. Әрине, мемлекет шығынды 
өтеу үшін шаралар қабылдайды. 
А з а м а т т а р ғ а  а й т а р ы м , 
алаңдамаңыздар. Мемлекет, 
сондай-ақ кәсіпкерлер барлық 
шығынды өтеп береді. Бірақ 
қаржылық және саяси шығындар 
орасан зор. Оны да ескеру керек. 
Сондықтан Үкіметке жүктелер 
жұмыс көп. Қысқасы, талап қатаң 
болады, – деді Президент.

Отырыс барысында Премьер-
министр Олжас Бектенов, Төтенше 
жағдайлар министрі Шыңғыс 
Әрінов, Ақтөбе облысының әкімі 
Асхат Шахаров, Батыс Қазақстан 
облысының әкімі Нариман 
Төреғалиев, Қостанай облысының 
әкімі Құмар Ақсақалов, Шығыс 
Қазақстан облысының әкімі 
Ермек Көшербаев, Қарағанды 
облысының әкімі Ермағанбет 
Бөлекпаев, Ақмола облысының 
әкімі Марат Ахметжанов, 
Солтүстік Қазақстан облысының 
әкімі Ғауез Нұрмұханбетов, 
Ұлытау облысының әкімі 
Берік Әбдіғалиұлы және Абай 
облысының әкімі Нұрлан 
Ұранхаев баяндама жасады.

«ҚАМСЫЗ ОТЫРМАЙ, 
АЛДЫН АЛА ӘРЕКЕТ ЕТУ КЕРЕК»

Президент Қасым-Жомарт Тоқаевтың 
төрағалығымен Су тасқынына қарсы шараларды 
үйлестіру және қарғын су жүру кезеңінің салдарын жою 
жөніндегі республикалық штабтың отырысы өтті.

СУ БАСУ 
ҚАУПІНІҢ АЛДЫН 
АЛУ ШАРАЛАРЫ 
ҚАРАЛДЫ

ҚР Премьер-министрі Олжас 
Бектеновтің төрағалығымен өткен Үкімет 
отырысында су тасқынынан туындаған 
жағдай мен моноқалаларды дамыту 
мәселелері талқыланды.

Төтенше жағдайлар вице-министрі Бауыржан 
Сыздықовтың баяндауынша, министрлік су тасқыны 
салдарын жою іс-шараларын үйлестіруді жалғастыруда. 
Оған Төтенше жағдайлар министрлігі, әкімдіктер, 
Қорғаныс, Ішкі істер, Ұлттық ұлан, Ұлттық қауіпсіздік 
комитеті бөлімшелерінің күштері мен құралдары 
жұмылдырылды. Еске салсақ,  Президент Қасым-
Жомарт Тоқаевтың төрағалығымен өткен Су тасқынына 
қарсы шараларды үйлестіру және қарғын су жүру 
кезеңінің салдарын жою жөніндегі республикалық 
штаб отырысында қабылданған шаралар мен алдағы іс-
әрекеттер пысықталды.

Үкімет отырысынан кейінгі облыс әкімі Нұрлыбек 
Нәлібаевтың төрағалығымен өткен арнайы мәжілісте 
су тасқынына қарсы дайындық мәселелері талқыланып, 
құзырлы органдардың жұмыс бағыты айқындалды.

Мұнан бөлек, мәжілісте кенеге қарсы көктемгі 
залалсыздандыру шаралары, өрт қауіпсіздігі және өзге 
де өзекті мәселелер қаралып, тиісті тапсырмалар берілді. 
Облыстық табиғи ресурстар және табиғат пайдалануды 
реттеу басқармасы Жаңақорған ауданы әкімдігімен 
бірлесіп, су қоймаларында кезекшіліктер ұйымдастырып, 
жағдайды тұрақты бақылауға жауапты. Сондай-ақ, 
басқарма Қызылорда қаласы және аудан әкімдіктері, 
облыстық төтенше жағдайлар департаментімен бірлесіп, 
орман қоры жерлері мен дала өрттерінің алдын алу 
шараларын қабылдауы тиіс. Облыстық жұмылдыру 
дайындығы басқармасына кенеге қарсы залалсыздандыру 
жұмыстарын бекітілген кестеге сәйкес, сапалы жүргізілуін 
қамтамасыз ету тапсырылды. Ал, облыстық денсаулық 
сақтау басқармасы Конго-Қырым қызбасын емдеуге 
қажетті дәрі-дәрмектің қажетті қорын жасақтап, 
науқастарды дер кезінде емдеуге дайын болуы керек.

Қызылорда облысы әкімінің баспасөз қызметі

ҰБТ-ҒА ЖАҢА 
ӨЗГЕРІСТЕР 
ЕНГІЗІЛЕДІ

ҚР Ғылым және жоғары 
білім министрлігі Ұлттық 
бірыңғай тестілеуге жаңа 
өзгерістер енгізіледі. Атап 
айтсақ, ережелерге екі тармақ 
қосылды.

Қазақ тілін В1 (орта) деңгейінен төмен 
емес деңгейде меңгергенін растайтын 
ҚАЗТЕСТ сертификаты бар адамдар 
қалауы бойынша бейіндік пәнді немесе 
«Қазақ тілі» ҰБТ арнайы пәнін тапсырудан 
босатылады. Бұған қарамастан білім беру 
гранты конкурсына қатыса алады немесе 
балдарды аудару шкаласына сәйкес 
ақылы негізде жоғары және жоғары оқу 
орнынан кейінгі білім беру ұйымдарына 
қабылданады. 

Сонымен қатар, Назарбаев Зияткерлік 
мектептері дербес білім беру ұйымының 
білім беру бағдарламалары бойынша оқуды 
аяқтаған түлектерге ҰБТ сертификаттары 
Назарбаев Зияткерлік мектептері 
түлектерінің оқу нәтижелерін сырттай 
бағалау балдарын ҰБТ сертификатының 
балдарына ауыстыру арқылы беріледі. 

Осылайша, «НЗМ» ДББҰ түлектерінің 
оқыту нәтижелерінің сыртқы бағасын 
айырбастау бөлігінде және «Қазақ тілі» 
бейіндік пәндерінің бірі ретінде таңдаған 
қазақ тілін меңгергенін растайтын 
ҚАЗТЕСТ сертификаты бар адамдар үшін 
ҰБТ балдарын түсушінің қалауы бойынша 
жетілдіру көзделіп отыр. Құжат 15 сәуірге 
дейін кеңінен талқылау үшін «Ашық 
НҚА» сайтында орналастырылған.

Отырыстың күн тәртібінде 
қаладағы еңбек қарым-
қатынастарының жағдайы, 
кәсіпорындар мен ұйымдарда 
ұжымдық шарт жасасу, өндірістік 
жарақаттануды алдын алу 
бойынша қабылданған шаралар 
және міндетті әлеуметтік 
сақтандыру жүйесіндегі мәселелер 
қаралды. Күн тәртібіндегі бірінші 
мәселе бойынша Қызылорда 
облысының бақылау жөніндегі 

басқармасы басшысының 
орынбасары Талант Ерманов 
хабарлама жасады. 

Комиссия төрағасы Дархан  
Есалыұлы қала кәсіпорындарында  
әлеуметтік-еңбек ахуалының 
тұрақтылығын қамтамасыз 
ету мақсатында мекемелерге 
жалақы көтеру мәселесін  
пысықтауды тапсырды. Сондай-
ақ, «Қызылорда су жүйесі» КММ 
қалыптасқан жалақы жағдайын 

талқылады. Келесі мәселе, 
міндетті әлеуметтік сақтандыру 
жүйесіндегі проблемалық 
мәселелер туралы Қызылорда 
облысы бойынша «Мемлекеттік 
әлеуметттік сақтандыру қоры» АҚ 
филиалының директоры Гүлсім 
Денеева баяндады.

Дархан Есалыұлы әлеуметтік 
аударымдарды уақытылы төлемей 
отырған мекемелерге ескерту 
жасап, қалалық жұмыспен қамту 
және әлеуметтік бағдарламалар 
бөліміне берілген тапсырманың 
сапалы және мерзімінде 
орындалуын қамтамасыз етуді 
жүктеді.

Қызылорда қаласында жылу беру маусымы 
жоспарға сәйкес тұрақты өтуде. Бұл туралы қала 
әкімдігінің баспасөз орталығында өткен брифингте 
Қызылорда жылу электр орталығы мекемесінің 
"Жылу жүйелері" бөлім басшысы Хасанғали 
Иманғалиев баяндады.

- Қызылордада күнтізбелік бес күн ішінде 
гирдрометеорологиялық қызмет тіркеген сыртқы 
ауаның орташа тәуліктік температурасы +80 С 
және одан жоғары болған жағдайда қала әкімінің 
шешімімен жылу беру маусымы аяқталады. Биыл 
шамамен 10 немесе 15 сәуірге жоспарланып отыр, 
- деді бөлім басшысы Хасанғали Айғалиұлы.

Жалпы, Қызылорда қаласы бойынша жылу 
желілерінің ұзындығы – 199, 05 шақырымды 
құрайды. 2023 жылғы жылу маусымы барысында 
11,9 км жылу желілеріне жоспарланған жөндеу 
жұмыстары толығымен бекітілген кестеге сәйкес 
жүргізілді. Соның нәтижесінде, Қызылорда 
қаласының жылу желілердің тозу деңгейі 48%-дан 
45,1%-ға азайды. Ал, биыл жалпы ұзындығы 4,3 
км диаметрі 57-325 мм құрайтын кварталаралық 
жылу желілеріне ағымдағы жөндеу жұмыстары, 6 
жоба бойынша жалпы ұзындығы 9,5 км қаланың 
жылу желілеріне қайта жаңғырту жұмыстарын 
жүргізу жоспарлануда. 

ЖЫЛУ БЕРУ МАУСЫМЫ 
ТҰРАҚТЫ ӨТУДЕ

ӘЛЕУМЕТТІК-ЕҢБЕК АХУАЛЫНЫҢ 
ТҰРАҚТЫЛЫҒЫ НАЗАРДА

Суда жүзетін құстармен бірге 
сумен қоректенетін балықта 
байлығымыз екені баршаға аян. Кез-
келген балық етінің адам ағзасына 
пайдалы емдік қасиеті көп. Сондықтан 
олардың ет өнімдері шетелдерде үлкен 
сұранысқа ие болып отыр. Қазіргі 
таңда, балықтарды қорғау мақсатында 
құзырлы органдармен бірлескен 
рейдтік іс-шаралар ұйымдастырылуда. 

Сонымен қатар, заңсыз балық 
аулау ҚР ӘҚБтК-нің 383 бабымен 
әкімшілік хаттама толтырылып 
жауапкершілікке тартылады. Жыл 
сайын сәуір, мамыр, маусым айлары 
балықтардың уылдырық шашу 

мерзімі болып табылады. Облыс 
аумағында «Сырдария» өзенінде 
01 сәуірден 31 мамыр аралығында, 
облыс аумағындағы су айдындарында 
немесе учаскелерде 20 сәуірден 10 
маусымды қоса алғандағы аралықта 
балық ресурстарын аулауға тыйым 
салынады.

Бір сөзбен айтқанда балықта-
біздің байлығымыз болып табылады, 
сондықтан баршамыз бірігіп балық 
қорын сақтап, көбейтуге өз үлесімізді 
қосайық.
«Жалағаш орман және жануарлар 

дүниесін қорғау жөніндегі 
мемлекеттік мекемесі» КММ

Балық – біздің байлығымыз

Қала әкімінің орынбасары Дархан Тұрсынбаевтың 
төрағалығымен «Әлеуметтік әріптестік пен әлеуметтік 
және еңбек қатынастарын реттеу жөніндегі қалалық 
үшжақты комиссияның»  кезекті отырысы өтті. 

АҚПАРАТТАР АҒЫМЫ

Шаһар басшысы қала 
бюджетіне республикалық 
және облыстық бюджеттен 
31,9 миллиард теңге трансферт 
бөлініп, 92 жоба жүзеге 
асырылатын болады деді. Атап 
айтқанда, өткен жылы құрылысы 
басталған Сырдария өзенінің 
сол жағалау бөлігінде 7 қабатты 
84 пәтерлі ипотекалық 6 тұрғын 
үйдің құрылыс жұмыстарын 
жалғастыруға 1,7 миллиард теңге 
қаралған.«Сумен жабдықтау 
және су бұру жүйесін дамыту» 
бағдарламасы аясында ұзындығы 
18,7 шақырымды құрайтын 4 
жоба жүзеге асырылады. Оған 
Ұлттық қордан 892,4 миллион 
теңге және облыстық бюджеттен 
163,3  миллион теңге, жалпы 
сомасы 1 миллиард теңге бөлінген. 
«Инженерлік коммуникациялық 
инфрақұрылымды жобалау және 
дамыту» бағдарламасы бойынша 
құны 6,2 миллиард теңгені 
құрайтын 19 жобаның жұмыстары 
жүргізілуде. Құрылыс жұмыстары 
жыл аяғына дейін аяқталып, іске 
қосылатын болады.

Б и ы л  о с а л  т о п т а ғ ы 
отбасыларына 200 пәтер және 135 
пәтер жалғыз баспанасы апатты 
деп танылған тұрғындарға сатып 
алуға 4,2 миллиард теңге бөлінді 
(1 пәтерге 12 713 мың теңге). 
Республикалық бюджеттен 
қосымша құны 10 миллиард 
теңгені құрайтын 800 пәтерді 
сатып алуға бюджеттік өтінім 
ұсынылған. Қаланы абаттандыру 
және көгалдандыру бағытында 
7,5 миллиард теңге қаралды. 

Оның  1 миллиард, 135,1 миллион 
теңгесі Ұлттық қордан бөлінсе, 
облыстық бюджеттен - 4 милилард 
507,5 миллион теңге, жергілікті 
бюджеттен – 1 миллиард 894,9 
миллион теңге қаралған.

Биыл қаланы көгалдандыру 
жұмыстарын қамтамасыз 
ету мақсатында жаңадан 
құрылған «Жасыл Қызылорда» 
коммуналдық мемлекеттік 
мекемесі жұмыс істейтін болады. 
Мекемеге 2024 жылға жалпы 
жергілікті бюджеттен 702,2 
милилон теңге қаржы қаралған. 
Бүгінгі таңда, мекеме тарапынан 
әуежай бойында орналасқан 
«Табиғат», «Жібек жолы» және 
Қызылжарма каналдарын тазалау 
жұмыстары жүргізіліп, арықтар 
мен каналдарға аяқ су жіберілуде. 
Сонымен қатар, қала аумағындағы 
10 көпқабатты тұрғын үйдің 
ауласындағы балалар ойын 
алаңдарына күрделі жөндеу 
жұмыстарын жүргізуге облыстық 
бюджеттен 375,4 миллион 
теңге қаралды. Жоба құны 510 
миллион теңге, жауапты мердігер 
«Авангард ПГС» ЖШСмекемесі. 
Бұдан бөлек, облыстық бюджеттен 
бөлінген 686,7 миллион теңгеге 
қосымша 15 көпқабатты тұрғын 
үйдің ауласындағы балалар ойын 
алаңдары қайта жаңғыртылатын 
болады. Бұл жобаның құны 1,1 
миллиард теңге, қазіргі таңда 
мемлекеттік сатып алу конкурсы 
ұйымдастырылуда.Облыстық 
бюджеттен бөлінген 140,3 
миллион теңгеге  4 көппәтерлі 
тұрғын үйдің ауласына күрделі 

жөндеу жұмыстарын жүргізу  
үшін мемлекетттік сатып алу 
конкурсы ұйымдастырылуда. 
Жоба құны 215,8 миллион теңгені 
құрайды.

Сонымен қатар, Қожа Ахмет 
Яссауи көшесін абаттандыруда 
жоспарға енген. Оған облыстық 
бюджеттен 72,5 миллион теңге 
қаралған. Ал жоба құны 725 
миллион теңге. Сондай-ақ қатар, 
облыстық медициналық орталығы 
алдындағы скверді абаттандыру 
үшін облыстық бюджеттен 262,9 
миллион теңге бөлінді. Оған 
«Дарен Строй» ЖШСмердігер 
мекемесі жауапты болмақ.

Қазіргі заман талабына сай 10 
аялдама салу үшін де жергілікті 
бюджеттен 52,5 миллион теңге 
қаралып отыр. Қазіргі таңда 
мемлекеттік сатып алу конкурсы 
ұйымдастырылуда. Көшені 
жарықтандыру мәселесін 
шешуде қала бойынша 54 көшеге 
жарық бағаналарын орнату үшін 
республикалық бюджеттен 1,3 
миллиард теңге бөлініп, құрылыс 
жұмыстары сәуір айында 
басталады деп жоспарлануда. Оған 
«Энерго-Мера», «Энергиянұр», 
«Айсұлтан компания» ЖШС 
медірге мекемесі жауапты. 
Сондай-ақ, жаяу жүргіншілер 
жолын салу ісі биылда жалғасады. 
Оған облыстық бюджеттен 
бөлінген 1,8 миллиард теңгеге 
жалпы ұзындығы 48 шақырым 
болатын қаланың 40 көшесіне 
жаяу жүргіншілер жолын салу 
жоспарланған. Бұдан бөлек, 
М.Ықсанов атындағы Қызылорда 
политехникалық колледж 
маңынан жаңа сквер құрылысын 
салу жоспарланған.

Көппәтерлі тұрғын үйлердің 
қасбеттері мен шатырына 

ағымдағы жөндеу жұмыстарын 
жүргізу үшін 925,9 милилон 
теңге бөлінген. Қала аумағында 
орналасқан 21 көппәтерлі 
тұрғын үйлерге күрделі жөндеу 
(модернизация) жұмыстарын 
жүргізу үшін республикалық 
бюджеттен 1,9 милилард теңге 
бөлініп, бүгінгі таңда мердігер 
мекемелерді анықтау мақсатында 
мемлекеттік сатып алу конкурсы 
ұйымдастырылуда.

Қала аумағында орналасқан 
ғимараттардың қасбеттерін 
бірыңғай сәулет стилі (Дизайн 
код) әзірленіп, қызыл сызық 
талаптарын сақтау бағытында 
көше-жол желісіне түзетулер 
енгізілетін болады. Осылайша, 
қаламыздың көшелерінің сәулеті 
бірыңғай үлгісі жолға қойылып, 
ондағы әлеуметтік нысандар 
мен ғимараттардың сыртқы 
қасбеті, оның түсі, сондай-ақ 
көше бойындағы жарықшамдар, 
жерге төселетін қыртастар 
(брусчатка) пішіні және тағы 
басқа архитектуралық формалар 
бір стильде қалыптастырылады 
деп жоспарлануда. Мұны жүзеге 
асыру үшін жоба құны100,3 
миллион теңгені құрап отыр.

А л  ж о л - к ө л і к 
инфрақұрылымын дамыту 
бағытында бюджеттің барлық 
көздерінен 6 миллиард  теңге 
қаралды. Оған құны 192,8 
миллион теңгеге «Тәуелсіздікке 
25 жыл» даңғылының бойында 
«Қызылжарма» каналы арқылы 
өтетін автожол көпірі салынатын 
болады. Аталған жоба құны 428,3 
миллион  теңгені құрайды. Қазіргі 
таңда, мердігер мекеме ретінде 
«Сервис НС» ЖШС белгіленіп, 
жақын күндері құрылыс-монтаж 
жұмыстары бастау алатын болады.

ҚЫЗЫЛОРДАДА АУҚЫМДЫ ЖОБАЛАР 
ЖҮЗЕГЕ АСАДЫ

Биылға бекітілген қала бюджеті 58,2 миллиард теңге 
болса, қазіргі таңда бұл қаражат 72,6 миллиард теңгеге 
нақтыланған. Бұл туралы қала әкімі Серік Қожаниязов 
қоғамдық кеңес алдындағы есеп беру кездесуінде айтты.

«Аталған жоба жүзеге асқанда 
теміржолдың арғы бетіндегі 
«Шанхай», «Коммунизм», 
«Гагарин» шағын аудандарының 
қала орталығымен қауіпсіз 
көлік қатынасы реттеледі. Осы 
жолғы нақтылауда жобаны қоса 
қаржыландыруға 475,6 млн. 
теңге бағытталуда. Сонымен 
қатар, автомобиль жолдарын 
салу, қайта жаңғырту, көпір 
өткелдерін салу жобаларын 
қаржыландыруға 3 млрд.теңге 
бөлінуде. Жақында ғана Үкіметте 
тұрмыстық қалдықтарды басқару 
мәселелері қаралып, Қызылорда 
облысының оң тәжірибесін 
басқа өңірлерге тарату бойынша 
нақты тапсырма берілді. Қазір 
бұл бағытта 8 жобаны жүзеге 
асыру жоспарланған. Бүгінгі 
сессияда облыс орталығын 
санитарлық тазарту, абаттандыру 
және көгалдандыру, сондай-
ақ тұрмыстық қалдықтарды 
шығару бойынша халыққа қызмет 
көрсетуге 1,3 млрд.теңге бөлу 
нақтыланды», – деді Нұрлыбек 

Нәлібаев. 
О бл ы с т ы қ  м ә с л и хат 

депутаттары көтерілген мәселенің 
маңыздылығын ескеріп, қолдау 
білдірді.

Сессияда облыстық құрылыс, 
сәулет және қала құрылысы 
басқармасының басшысы Ерлан 
Төралиев, облыстық экономика 
және қаржы басқармасының 
басшысы Қамбарбек Мүбәраков, 
облыс әкімі аппаратының 
басшысы Шахмардан Байманов, 
облыстық мәдениет, архивтер 
және құжаттама басқармасының 
басшысы Мира Қазбекова, 
облыстық табиғи ресурстар 
және табиғат пайдалануды 
реттеу басқармасының басшысы 
Серік Сермағамбетов, облыстық 
жұмыспен қамтуды үйлестіру 
және әлеуметтік бағдарламалар 
басқармасының басшысы Ғабит 
Жаңабаев, облыстық мәслихат 
депутаты Балжан Шәменова, 
облыстық мәслихаттың төрағасы 
Наурызбай Байқадамов баяндама 
жасады.

ҚЫЗЫЛОРДА  ҚАЛАСЫНДА  
теміржол өткелі салынады

Облыстық мәслихаттың кезекті ХІІ сессиясында 
облыс әкімі Нұрлыбек Нәлібаев Қызылорда 
қаласында Жанқожа батыр көшесі арқылы 
теміржол өткелін салу жобасының тұрғындар үшін 
маңыздылығына, тұрмыстық қалдықтарды шығару 
мәселесіне тоқталды. 

Дінмұхамбет Мұратбекұлы 
1989 жылы дүниеге келген. 
Жоғары білімді.  Қорқыт ата 
атындағы Қызылорда мемлекеттік 
университетінде құрылысшы 
мамандығы бойынша білім 
алған. Еңбек  жолын 2012 жылы 
«Қызылорда қалалық тұрғын үй 
иснпекциясы» ММ-де инспектор 
қызметінен бастаған.

2015-2018 ж.ж. «Қызылорда 
қалалық жер қатынастары бөлімі» 
ММ-де бас маман;

2018-2020 ж.ж. «Қызылорда 
қалалық сәулет және қала 
құрылысы бөлімі» ММ-де бас 
маман;

2020-2022 ж.ж. «Қызылорда 
қалалық ТҮКШ, жолаушылар 
көлігі, автомобиль жолдары және 
тұрғын үй инспекциясы бөлімі»  
КММ сектор меңгерушісі, бөлім 
басшысының орынбасары;

2022-2023  ж.ж. «Қызылорда 
облысының құрылыс, сәулет және 
қала құрылысы басқармасы» 
ММ-де бөлім басшысы;

2023 жылдың мамыр айынан 

бастап осы кезге дейін қалалық 
сәулет және қала құрылысы 
бөлімінің басшысы қызметін 
атқарып келді.

Ал, бұған дейін қалалық 
құрылыс бөлімінің басшысы 
болған Әнуар Айдын Серікұлы 
Қармақшы ауданы әкімінің 
орынбасары лауазымына  ауы-
суына байланысты қызметінен 
босатылған болатын. Айдын 
Серікұлына шаһардың дамуы-
на қосқан зор үлесі үшін Қы-
зылорда қаласының ең жоғарғы 
марапаты «Құрмет» грамотасы 
табысталды. Актив отырысында 
қалалық мәслихат төрағасы 
Ибадулла Құттықожаев пен 
об лыстағы Құрылысшылар 
Ас социациясының төрағасы 
Ма нарбек Еспенбетов Айдын 
Се рікұлының құрылыс сала-
сында өзіндік қолтаңбасын 
қалдырғандығын айтып, жаңадан 
тағайындалған Дінмұханбет 
Мұратбекұлының қызметіне 
сәттілік тіледі.

ҚҰРЫЛЫС БӨЛІМІНІҢ 
БАСШЫСЫ ТАҒАЙЫНДАЛДЫ

Шаһар басшысы Серік Қожаниязов актив 
отырысында құрылыс бөлімінің жаңа басшысын 
таныстырды. Бұл лауазымға Сырлыбаев 
Дінмұхамбет Мұратбекұлы тағайындалды.

КЕНЕГЕ ҚАРСЫ 
ЗАЛАЛСЫЗДАНДЫРУ 
ЖҰМЫСТАРЫ БАСТАЛАДЫ  
Қызылорда қалалық санитариялық - эпидемиологиялық 

бақылау басқармасының басшысы Гүлмира Сыздықова 
Қызылорда қаласында Конго-Қырым геморрагиялық қызбасы 
ауруының эпидемиологиялық ахуалы және алдын алу шаралары 
туралы баяндады.

Биыл қала бойынша конго-қырым геморрагиялық қызбасы 
ауруының  қолайсыз аймақтары ретінде 12 ошақ есепке алынды. 
Олар: Қызылорда қаласы («КБИ» аймағы, ПМК-29, Бәйтерек, 
Әл-Фараби мөлтек аудандары), Тасбөгет кенті, Белкөл кенті 
(«Көкжиде» аймағы, Бірқазан ауылы), Абай, Баймұрат батыр, 
Досан, Ж.Махамбетов, Иіркөл, Қарауылтөбе, Қызылжарма, 
11 бекет (Талсуат) елді мекендері және Қараөзек станциясы. 
Қолайсыз аймақтар ретінде есепке алынған ошақтарда 10 
-23 сәуір аралығында ҚР ДСМ СЭБК «Ұлттық сараптама 
орталығы» Қызылорда облысы бойынша филиалының 
дезинсекциялық бригадасы «Дельтаметрин» препаратымен 
кенеге қарсы өңдеу жұмыстарын жүргізетін болады. Қолайсыз 
аймақтардағы буферлік зоналарда және мал бастарына ЖК 
Б.Танкеевтің «Дезинфекция и К», «Satti tulik», «Ақтөбе-
Дезинфекция» ЖШС мекемелерімен ауылшаруашылық мал 
бастары  (28215, оның ішінде 7927 уақ мал) мен мал қора-
жайларына (65400 ш.м) «Ципэк» препаратымен кенеге қарсы 
жұмыстары жүзеге асырылады.  

- Көктемгі эпидмаусымда барынша сақтық шараларын қатаң 
сақтауымыз керек. Кене малдың үстінде болатындығын ескере 
отырып, малды алдын ала кенеге қарсы егіп, мал қорада кенеге 
қарсы улау жұмыстарын жүргізу керек және мал күтімімен 
айналысу барысында бөлек арнайы киім пайдалану қажет, - 
деді басқарма басшысы Гүлмира Жамбылқызы.

Айта кету керек, былтырғы жылы Қызылорда қаласында 
Конго-Қырым геморрагиялық қызбасының алғашқы 
диагнозымен 13 жағдайы тіркелген. Оның 1 жағдайы 
клиникалық және зертханалық расталды. Жүргізілген 
эпидемиологиялық тексеріп-зерттеу қорытындысымен 
науқастың жеке шаруашылықтағы ауылшаруашылық мал 
бастарын бағуға барғандығы анықталды.

Қала әкімінің орынбасары 
Дархан Тұрсынбаевтың төраға-
лығымен Қызылорда қаласы 
әкімдігі жанындағы кәмелетке 
толмағандардың ісі және олардың 
құқықтарын қорғау жөніндегі 
комиссияның кезекті отырысы 
өткізілді. 

Комиссияның күн тәртібінде 
2 мәселе қаралып, мектептегі 

асханалардың санитарлық-гигие-
налық жағдайы және профи-
лактикалық есепте тұрған қолайсыз 
отбасындағы балалар және олардың 
ата-аналарымен жүргізілген жұ-
мыстар талқыланды. Комиссия тө-
рағасы Дархан Есалыұлы кәмелетке 
толмағандардың профилактикасын 
күшейту мақсатында сала басшы-
ларына нақты тапсырмалар берді.

КОМИССИЯНЫҢ КЕЗЕКТІ 
ОТЫРЫСЫ ӨТТІ

Кездесу барысында кент әкімі 
Сыр елінің, тіпті түгелдей Қазақ 
елінің даңқын асырып, өнерімізді 
шет ел төрінде танытып жүрген 
талант иесіне ерекше ризашылығын 
білдірді. Сондай-ақ Жанеркеге 
білім мен өнерді қатар үйретіп 
отырған №11 мектеп-лицейінің 
және С.Майқанова атындағы 
мәдениет Үйінің басшылығына, 
оның өнер жолындағы ұстазы 
Асхат Таңатаровқа және өнерлі 

жұлдыздың ең басты жанкүйері, 
осындай дарын иесін тәрбиелеп 
отырған анасы Нұргүл Үсеноваға 
алғысын жеткізді.

Еске сала кетейік, наурыз 
айының 28-жұлдызында бауырлас 
Әзербайжан елінде өткен өнер 
додасында Жанерке эстрада 
жұлдызы Жанар Дұғалованың 
репертуарындағы «Ізін көрем» атты 
өлеңін шырқап, дүйім жұртты таң 
қалдырған болатын.

ҚЫЗЫЛОРДАЛЫҚ ӨНЕРПАЗ 
ЖЕҢІСПЕН ОРАЛДЫ

Кент әкімі Айдын Маратұлы өнерлі жастардың бірі, 
Сәбира Майқанова атындағы мәдениет Үйінің «Дарын» 
ән үйірмесінің шәкірті Жанерке Қалмағанбетті  қабылдап, 
Әзербайжан астанасы Бакуде өткен өнер сайысынан 
жеңісті оралуымен құттықтады.

Қала әкімінің орынбасары 
Дархан  Тұрсынбаевтың 
төрағалығымен «Қылмыстық 
жазаларды және өзге де 
қылмыстық-құқықтық ықпал 
ету шараларын орындайтын 
мекемелер мен органдардың 
қызметіне жәрдемдесу, сондай-
ақ қылмыстық жазаларын өтеген 
адамдарға әлеуметтік және өзге де 
көмекті ұйымдастыру бойынша 
Қызылорда қаласы әкімдігінің 
жанындағы консультациялық-

кеңесші органның» кезекті 
отырысы өтті. Кеңес отырысында 
өзекті екі мәселе қаралды.

Ең алдымен, Қызылорда 
қаласының жұмыспен қамту 
және әлеуметтік бағдарламалар 
бөліміне қарасты Қылмыстық 
жазасын өтеген адамдарды 
әлеуметтік бейімдеу мен оңалту 
орталығы директорының 
орыбасары Орынбасар Әділ 
бас бостандығынан айыру 
орындарынан босатылған және 

пробация қызметінде есепте 
тұрған азаматтарға әлеуметтік-
құқықтық көмек көрсету 
барысына тоқталып өтті. Күн 
тәртібіндегі екінші мәселе 
бойынша, Қызылорда облысының 
денсаулық сақтау басқармасының 
бас маманы Динара Сарманова 
«Бас бостандығынан айыру 
орындарынан босатылған және 
пробация қызметінде есепте 
тұрған азаматтарға көрсетілген 
медициналық қызмет туралы» 
баяндады. Аталған мәселелер 
бойынша кеңес төрағасы жазасын 
өтеушілерді қоғамға бейімдеу 
бағытындағы жұмыстарды, оның 
ішінде, азаматтарға  әлеуметтік-
құқықтық көмектер көрсетумен 
қатар тегін медициналық 
көмекпен қамтылуын жүйелі 
түрде жалғастыруды жүктеді. 

Ж и ы н  с о ң ы н д а  б а с 
б о с т а н д ы ғ ы н а н  а й ы р у 
орындарынан босатылған 
пробация қызметінде есепте 
тұрған азаматтарға қатысты жыл 
көлемінде туындайтын өзге де 
ұсыныс-пікірлер сараланды.

Кеңес отырысында өзекті  
мәселелер қаралды

Облыс орталығының инфра-
құрылымын жақсартуда келер 
жылы жаңа әлеуметтік нысан 
пайдалануға беріледі деп 
күтілуде. Өткен жылы облыс 
әкімінің үйлестіруімен «Акса 
энерджи» түрік компаниясы 
құны 215 миллиард теңге бола-
тын қуаттылығы 240 мегаватты 
құрайтын жылу электр орталы-
ғының құрылысын бастаған еді. 
Аталған нысан алдағы жылы 
іске қосылып, қаланы сапалы 
жылу және электр энергиясымен 
қамтамасыз етпек. 

Сонымен қатар қаланы өзге 
аймақтармен байланыстыруда 
жаңа әуежай ғимараты да салы-
нуда. Бүгінде құрылыс жұмыстары 
тәмамдалған нысан меценат Болат 
Өтемұратовтың қолдауымен 
басталған. Жоба құны 15,7 
миллиард теңгені құраған «Қорқыт 
ата» әуежайының жаңа терминалы 
да таяу күндері алғашқы 
жолаушыларын қабылдайды деп 
күтілуде. 

Бұдан бөлек, Сырдария 

өзенінің сол жағалауынан іргесі 
қаланған жаңа автовокзалдың 
да жақын күндері ел игілігін 
көрмек. Жаңа автовокзалдың 
жоба құны 975 миллион теңгені 
құраған. Сапаржайды барлық 
стандарттарға сай деуге болады. 
Сондай-ақ биыл қалада қайта 
жаңғырған ғимараттың бірі – темір 
жол қақпасы. Қазіргі таңда вокзал 
ғимараты мен аумағы жаңаша 
кейіпке енген. Оның жөндеу 
жұмыстарына демеушілер 255 
миллион теңге, «Қазақстан Темір 
Жолы» компаниясы 322 миллион 
теңге бөлген. 

Қалада қарқын алған жұмыс-
тың бірі – жол-көлік инфра-
құрылымын дамыту бағыты. Бұл 
бағытта бұған дейін 5,7 миллиард 
теңгеге Сырдария өзенінің 
сол жағалауында басты көше 
жолының Батыс Еуропа-Батыс 
Қытай дәлізімен жанасатын көлік 
айырығы пайдалануға берілген 
болатын. Бұдан бөлек, құны 350,1 
миллион теңгеге «Бәйтерек» 

тұрғын ауданына «Қызылжарма» 
каналы арқылы өтетін автомобиль 
көпірі табысталды. Сонымен бірге 
304 миллион теңгеге Ғ.Мұратбаев 
көшесі мен А.Яссауи көшелерінің 
қиылысындағы темір жол арқылы 
өтетін жаяу жүргіншілерге 
арналған көпірі де пайдалануға 
берілді. Қала, қалаға қарасты кент, 
ауыл тұрғындарының базынасы 
болған жол мәселесі де былтыр 
оң шешімін тапты. Бұл ретте қала, 
оған қарасты кент және ауылдық 
округтердегі жалпы ұзындығы 
185,7 шақырым болатын 269 
көшеге орташа жол жөндеу, қайта 
жаңғырту жұмыстары жүргізілді. 
Оған 10,6 миллиард теңге қаржы 
жұмсалды. Сонымен қатар, 
690 миллион теңгеге 19 көшеге 
жаяу жүргінші жолы салынып, 
тұрғындарға қолайлы жағдай 
жасалды.

Қаланы көркейту әрі инфра-
құрылымды дамыту бағытындағы 
жұмыстар алдағы уақытта да 
жалғасын таппақ. 

Қызылода қаласында 
инфрақұрылымды дамыту 
жұмыстары жалғасын табады

МЕДИА

Учаскелік полиция 
инспекторы халыққа 
есеп берді
Тасбөгет полиция бөлімінің учаскелік 

полиция инспекторы полиция капитаны 
Жонбаев Нұртай Мұратбекұлы ауыл 
тұрғындары алдында есептік кездесу өткізді. 

Есептік кездесу барысында қылмыстық 
ахуал мен қылмыстық құқық бұзушылықтың 
алдын алудағы атқарылған жұмыстар туралы 
айтып,  интернет алаяқтық, бөтен мүлікке 
қарсы ұрлық және жасөспірімдер арасындағы  
қылмыстарының алдын алу және жолын 
кесудегі мәселерге тоқталып, түсіндірме 
жүргізді. 

ҚР Президентінің халыққа Жолдауын жүзеге 
асыру шеңберінде «жұртқа жақын полиция» 
қағидаты бойынша нәтижелі жұмыстар 
атқарылуда. Басты міндет – сапалы қызмет, 
халықпен етене жақын болып, қылмыстардың 
себептері мен жағдайларын анықтау және 
олардың алдын алу шараларын қабылдау. 
Тұрғындардың бірі жол белгілерін орнату 
жайлы ұсыныстарын білдірді. Кездесу соңында 
полиция қызметкерлеріне алғыс білдіріп, 
қиындықпен қатар жүретін жұмыстарына 
сәттілік тіледі. Кездесу барысында айтылған 
ұсыныстар мен сұрақтар бақылауға алынып 
тиісті шаралар атқарылатындығын жеткізді.

Отырыста аймақтың бірқатар 
өзекті мәселелері көтерілді.

Мәселен, облыстың спорт 
саласына жүргізілген сыбайлас 
жемқорлық тәуекелдеріне сыртқы 
талдау нәтижелері қаралып, 
салада қаржылық жоспарлаудағы, 
«Қайсар» футбол клубы 
қызметіндегі бірқатар жүйелі 
тәуекелдер мен проблемалық 
мәселелер талқыланды.

Жалпы, спорт саласында 
анықталған тәуекелдерді жою 
және алдын алу мақсатында 
Қызылорда облысы бойынша 
сыбайлас жемқорлыққа қарсы 
қызметімен әкімдікке 12 ұсыным 
енгізілген. Сонымен қатар, 
ауыл шаруашылығы мақсатына 
арналған субсидиялар мен 
жерлерді бөлу кезінде сыбайлас 
жемқорлық көріністеріне 

қарсы зерделеу жұмыстарының 
нәтижесімен, анықталған 
тәуекелдердің алдын алу бойынша 
нақты шаралар қабылдау 
қажеттілігі жеткізілді.

Бұдан бөлек, «Қазақстан 
Республикасының 2022-2026 
жылдарға арналған сыбайлас 
жемқорлыққа қарсы саясат 
тұжырымдамасын іске асыру 
аясында ҚР Үкіметінің 2022 
жылғы 31 желтоқсандағы №1147 
қаулысымен бекітілген «Әртүрлі 
нысаналы топтар деңгейінде 
декомпозицияланған ақпараттық 
жұмыс жүргізу жөніндегі іс-
шаралар жоспарының» орындалу 
барысы мен білім беру саласында 
бюджет қаражатын жоспарлау 
және игеру процестерінде 
жемқорлық тәуекелдерін алдын 
алу мәселелері қаралды.

Отырыс қорытындысы 
б о й ы н ш а ,  о бл ы с  ә к і м і 
Н.М.Нәлібаев күн тәртібіндегі 
м ә с е л е л е р  б о й ы н ш а 
ұсынымдарды қолдап, жергілікті 
атқарушы органдардың тиісті 
басқарма басшыларына және 
қала, аудан әкімдеріне сыбайлас 
жемқорлықтың алдын алу және 
орын алған бұзушылықтарды 
жою жөніндегі шараларды 
шұғыл қабылдап, Заңның дәл 
және біркелкі орындалуы туралы 
тапсырмалар берді.

Жемқорлыққа қарсы іс-қимыл 
жөніндегі комиссияның кезекті 
отырысы өтті

Қызылорда облысы бойынша сыбайлас 
жемқорлыққа қарсы іс-қимыл департаментінің 
бастамашылығымен облыстық әкімдікте сыбайлас 
жемқорлыққа қарсы іс-қимыл жөніндегі комиссияның 
кезекті отырысы өтті.

Сөйтіп, өзінің таныстары ерлі-
зайыпты сотталушылар Ж. мен К.-
мен кездесіп, босанғаннан кейін 
балаларын ерлі-зайыптыларға 
сату арқылы беру туралы 
өзара келісімге келген. Келісім 
бойынша ерлі-зайыптылар 
сотталушыға «Kaspi bank» 
қосымшасы ақылы дәрі-дәрмек 
және азық-түлік алу үшін 2023 
жылдың қаңтар-сәуір айларында 
әртүрлі суммада барлығы 60000 
теңге аударған. 2023 жылғы 21 
сәуірде сотталушы Д. Қызылорда 
қаласындағы «Ана мен бала 
орталығында» егіз баланы 
дүниеге әкелген.  Ерлі-зайыптылар 
Ж. мен  К. сотталушыны Д.-
ны перзентханадан шығуына 
байланысты егіз балаларымен 
бірге күтіп алып, Арал қаласына 
тасымалдап алып барған.  

Сотталушы Д. өзінің 
жаңа туған балаларын ерлі-
зайыптыларға табыстап, келісім 
бойынша 200000 теңгені 

қолма-қол алып, бас пайдасына 
жұмсаған.Әрі қарай келісілген 
қаражатты бөліп төлеуге келісіп, 
ерлі-зайыптылар сотталушыға 
«Kaspi bank» арқылы 252 000 
теңгені және 34000 теңгені 
бөлек-бөлек аударған. Осылайша, 
сотталушы Д. ерлі-зайыптылардан 
егіз балалар үшін жалпы сомасы 
546 000 теңге алған. 

Сотталушы және ерлі-
зайыптылар нотариусқа жүгініп, 
сотталушы егіз балаларды ерлі-
зайыптылардың асырап алуына 
және алдағы уақытта қамқорлыққа 
алуына келісім берген.Осылайша, 
сотталушылар алдын ала сөз 
байласу арқылы материалдық 
тәуелділікті пайдаланып, 
кәмелетке толмаған екі адамға 
қатысты сату әрекетін жасаған.

Қызылорда облысының 
кәмелетке толмағандардың істері 
жөніндегі мамандандырылған 
ауданаралық сотының үкімімен 

өзінің балаларын сатқан 
сотталушы Д. Қазақстан 
Республикасы Қылмыстық 
Кодексінің 135-бабы 2-бөлігі 
1),5),10),12)-тармақтарымен кінәлі 
деп танылып, оған 8 жыл мерзімге 
бас бостандығынан айыру жазасы 
тағайындалды. 

Ерлі-зайыпты сотталушылар 
Ж .  м е н  К .  Қ а з а қ с т а н 
Республикасы Қылмыстық 
Кодексінің 135-бабы 2-бөлігі 
1),5),10),12)-тармақтарымен 
кінәлі деп танылып, Қылмыстық 
Кодекстің 55-бабы 4-бөлігі 
қолданып, 2 жыл мерзімге бас 
бостандығын айыру жазасы 
тағайындалды. 

Қызылорда облыстық 
сотының баспасөз қызметі

Бала саудасына жол жоқ
Арал ауданының тұрғыны сотталушы Д. бір 

азаматпен танысып, жақын қарым-қатынаста 
болып жүріп, салдарынан жүкті болып, егіз нәрестелі 
болатынын білген. Алайда, ол балаларын сату арқылы 
пайда табуды көздеген.

Мемлекеттік тілді 
қолдану мәселесі 
талқыланды

Қызылорда облыстық сотында  
«Азаматтық сот ісін жүргізуде 
мемлекеттік  тілдің қолдану  аясын 
кеңейту» тақырыбында дөңгелек 
үстел өткізілді. 

Шараға Қызылорда облыстық сотының 
судьялары, қалалық соттың судьялары, Қорқыт 
Ата атындағы  Қызылорда  университетінің 
профессорлары, облыс бойынша өңіраралық заң 
консультанттары  палатасының,  «Бітім» медиация 
орталығы қоғамдық бірлестігінің өкілдері қатысты. 

Дөңгелек үстелді Қызылорда облыстық 
сотының судьсы Е.Тұрбаев ашып, қатысушыларды 
күн тәртібіндегі мәселемен таныстырып, сот 
ісін жүргізуде мемлекеттік тілді қолданудың 
маңыздылығына тоқталды. 

Дөңгелек үстел барысында Қызылорда қалалық 
сотының судьясы А.Түбекбаева баяндама жасап, 
мемлекеттiк тiл - мемлекеттiң бүкiл аумағында 
қоғамдық қатынастардың барлық саласында 
қолданылатын мемлекеттiк басқару, заң шығару, 
сот iсiн жүргiзу және iс қағаздарын жүргiзу тiлi 
екенін атап өтіп, сот істерін жүргізу барысында 
мемлекеттік тілді қолдану мәселесіне тоқталды. 

Қорқыт Ата атындағы  Қызылорда  
университетінің қауымдастырылған  профессоры, 
филология  ғылымдарының кандидаты А.Абасилов 
ресми мәтін және іс қағаздарын жазу барысында 
жиі кездесетін кемшіліктерді, сөздер мен 
синтаксистік құрылымдарды, сонымен қатар, 
мемлекеттік тілге қатысты құқықтық актілер 
жайында баяндады. 

Сонымен қатар, Қорқыт Ата атындағы  
Қызылорда  университетінің аға оқытушысы, 
заң ғылымдарының магистрі А.Мүйденова іс 
қағаздарын жүргізу кезінде мемлекеттік тілдің 
аясын кеңейту мәселесі күн тәртібінен түспеуі 
керектігін атап өтті. Шара соңында дөңгелек 
үстелге қатысушылар өзара пікір алмасты. 

Қызылорда облыстық сотының 
баспасөз қызметі

МАСАҢ КҮЙДЕ КӨЛІК 
БАСҚАРҒАН 7 ЖҮРГІЗУШІ 
АНЫҚТАЛДЫ
Қазақстан Республикасы Ішкі істер 

министрінің және Қызылорда облысы Полиция 
департаменті бастығының тапсырмасына 
сәйкес наурыз айының 21-31 аралығында 
облыс көлемінде «Құқықтық тәртіп» жедел 
профилактикалық іс-шарасы өткізілуде.

Іс-шараның мақсаты – әкімшілік аймақты  
аралау,  есепте тұрған адамдарды тексеру, темекі 
өнімдерін заңсыз сату, белгіленген уақытта 
алкоголь өнімін сату бойынша дүкен иелеріне 
түсіндірме жұмыстарын жүргізу,  уақытша 
тіркеуде тұрған шетел азаматтарын тексеру, құқық  
бұзушылықтардың алдын алу  болып табылады.  

Іс –шара басталғалы 1508 әкімшілік 
құқықбұзушылық дерегі анықталды,   оның 
ішінде, спирттік ішімдікті ішу немесе қоғамдық 
орындарда мас күйінде келудің 195 дерегі, көлік 
құралын алкогольдік масаң күйінде басқарудың 7 
дерегі, түнгі мезгілде заңды өкілінің қарауынсыз 
жүрген 368 кәмелетке толмаған  анықталды.  
355 тұрғын үй және жалға берілетін 152  пәтер 
тексерілді. 

Сонымен қатар, шара барысында 15  суық 
қару алынды. Криминогендік ахуалды сейілту, 
құқық тәртібі мен жол қозғалысы қауіпсіздігін 
қамтамасыз ету, қылмыстың алдын алу, сондай-
ақ көшелер мен басқа да қоғамдық орындарда 
қылмыстарды ескерту және жолын кесуге 
бағытталған бұл жедел-профилактикалық іс-
шараның өту барысы  Департамент бастығының 
қатаң бақылауында.

Бас Прокурор Ардагерлер кеңесінің 
өкілдерімен кездесіп, онда Үшінші 
Ұлттық құрылтайда Президент 
жариялаған «Әділет ті Қазақстан – 
Жауапты азамат – Прогрессивті ұлт» 
тұжырым да масының құндылықтарын 
ілге рілету шараларын талқылап, 
жастардың арасында «Адал aзамат» 
дүниетанымын қалыптастыруына 
белсене қатысуға шақырды.

Бұдан кейін Б.Асылов облыс 
және аудан прокурорларымен кеңес 
өткізіп, оларды прокуратура ор-
гандарының құрметті зейнеткер-
лерімен, шығармашылық зиялы 
қауым өкілдерімен, қоғамдық пікір 
көшбасшыларымен бірлесіп, Мемлекет 
басшысы белгілеген міндеттерді 
жүзеге асыруға кірісуге бағыттады.

«Тәуелсіздік пен патриотизм, 
бірлік пен ынтымақ, әділдік пен 
жауапкершілік, заң мен тәртіп, 
еңбекқорлық пен кәсібилік сияқты 
маңызды әлеуметтік құндылықтар 
мен адами қасиеттер призмасы 
арқылы, халыққа заңсыз мінез-
құлықтың салдары мен кез келген 
құқық бұзушылық үшін жазаның 
бұлтартпастығы туралы белсенді 
түрде түсіндіру қажет. Біздің басты 
міндетіміз – құқық бұзушылыққа 
нөлдік төзімділікке қол жеткізу», - деді 
Бас прокурор.  

Осыған байланысты прокурор-
ларға Бас прокуратурада студенттерді 
және қоғамның барлық мүшелерін 
қамтитын Кешенді медиа-жоспар 
әзірлеу, құқық қорғау органдарының 
қоғамды толғандыратын мәселелері 
бойынша бейнелекциялар топтамасын 

дайындау, сондай-ақ азаматтардың 
құқықтық өтініштеріне жауаптары 
бар «мобильді прокурор» қосымшасын 
іске қосу тапсырылды.

Жиында сондай-ақ көбіне мас 
күйінде жасалатын вандализм мен 
бұзақылық сияқты құқық бұзушы-
лықтардың алдын алуға да назар 
аударылды. Тыйым салынғанына 
қарамастан тәулік бойы алкоголь 
сататын дүкендер мысалға келтірілді.

Ағымдағы жылдың наурыз 
айында ғана елордада прокурорлар 
полициямен бірлесіп, «бар» деген 
желеумен түнде спирттік ішімдіктерді 
еркін сатқан, алкомаркеттердің 
алкогольдік ішімдіктерді заңсыз 
сатуының 41 фактісін анықтаған, 
соның ішінде онлайн тапсырыстар 
бойынша да. Кінәлілер әкімшілік 
жауапкершілікке тартылған. 

Сонымен қатар қадағалау 
органының басшысы прокурорларға 
үйлестіру шаралары арқылы 
облыс әкімдері жанындағы құқық 
бұзушылықтың алдын алу жөніндегі 
комиссиялар жұмысының тиімділігін 
арттыруды қамтамасыз етуді тапсырды. 

Соңында Б. Асылов лаңкестік 
әрекеттерге осал нысандардың 
қауіпсіздігін тексеруді тапсырды, 
әсіресе, көп адамның қатысуымен 
өтетін мәдени-көпшілік және басқа 
да іс-шаралар кезінде. Осы жұмыс 
аясында прокурорлар осындай 
жерлерде лаңкестік қауіптерді дер 
кезінде анықтау және жолын кесу 
бойынша озық әлемдік тәжірибені 
зерделейтін болады.

КЕҢЕС ӨТКІЗІЛДІ

Брифинг өтті
Қызылорда облысының мамандандырылған ауданаралық әкімшілік 

сотының ұйымдастыруымен өңірлік коммуникациялар қызметінің 
ақпараттық алаңында брифинг өткізілді. Шараға мамандандырылған 
ауданаралық әкімшілік сотының төрағасы Г.Мырзатаева мен судьясы 
М.Тоғызбаева  қатысты.  Брифинг барысында Г.Мырзатаева әкімшілік 
соттың 2024 жылдың 3 айындағы жұмысын қорытындылап, жыл 
басынан бері 292 талап қою түскенін, оның басым бөлігі жер дауына 
қатысты мәселелер екенін атап өтті.  Сонымен қатар, осы кезеңде 273 іс 
аяқталғанын, былтырғы жылмен салыстырғанда қанағаттандырылған 
істердің көрсеткіші айтарлықтай көбейгеніне тоқталды. 

Судья Меруерт Тоғызбаева дауды сотқа дейінгі реттеу тәртібіне 
кеңінен тоқталып, жыл басынан бері 47 іс тараптардың татуласуы 
арқылы реттелгенін атап өтті. Сонымен қатар, тараптардың өзара 
келісімге келуіне байланысты талап қоюларды қайтарып алу 
жағдайлары жиі кездесетінін тілге тиек етті. Шара соңында судьялар 
корпусы бұқаралық ақпарат құралдары өкілдерінің сұрақтарына жауап 
берді. 

Қызылорда облысының мамандандырылған 
ауданаралық әкімшілік соты

Азаматтың бұзылған құқығы 
қалпына келтіріліп, оның пайдасына 
моральдық зиян өндірілді
Қызылорда қалалық сотына талап қоюшы И. жауапкер «Полиция 

департаменті» мемлекекеттік мекемесінен 300 000 теңге моральдық 
зиян және 220 000 теңге мүліктік залал өндіру туралы талап қоюымен 
жүгінді.  Талап қоюшы полиция қызметкерінің заңсыз әрекеттерінен 
34 500 теңге айыппұл салынып, жеке меншігіндегі автокөлігін емін-
еркін пайдалану құқығынан айырылғанын, шағымына заңды жауап 
алғанша бір айға жуық уақыт бойы тән азабын шегіп, өзіне мүліктік 
және моральдық зиян келгенін көрсеткен.

Сот дәлелдемелерді зерделей келе, талап қоюшының талабын 
ішінара қанағаттандырды. Талап қоюшының пайдасына жауапкерден 
70 000 теңге мүліктік шығын, 100 000 теңге моральдық зиян, 150 000 
теңге сот шығыны, 2 425 теңге мемлекеттік баж, барлығы 322 425 
теңге өндіріп алу туралы  шешім шығарылды.

Қызылорда қалалық соты

4 ЖАСАР БАЛА 
АМАН-ЕСЕН 
ТАБЫЛДЫ

Қызылорда 
қаласында полицейлер 
көшеге жалғыз шығып, 
үйінен адасып алған 4 
жастағы баланы аман-
есен тапты. 

Оқиға, 31 наурызда сағат 
14:30 шамасында болған. 
Жергілікті тұрғын Қызыл орда 
қалалық Полиция басқарма-
сына 4 жасар ұлының жоғалып 
кеткені туралы арызданған.

«Аталған дерек бойын-
ша іздеу шаралары дереу 
ұйымдастырылды. Қызыл-
орда қалалық Полиция бас-
қар масының барлық жеке 
құрамы дабыл бойынша 
көтеріліп, баланы іздеуге 
бағытталды. Баланы барлық 
жерден іздеген полицейлер, үй 
маңайындағы барлық жерді 
тінтіп шыққан. Отбасының 
жақында тұрғылықты мекен-
жайын өзгерткені белгілі 
болды. Ювеналдық және 
криминалдық полиция 
қызметкерлері, учаскелік 
полиция инспекторлары мен 
патрульдік полиция батальоны 
қызметкерлерінің іс-әрекетінің 
нәтижесінде кәмелетке тол-
маған бала табылды. Ол 
ана сына аман-есен тапсы-
рылды», - деп мәлім етті 
Қызылорда облыстық полиция 
департаментінен.

Қызылорда қалалық Полиция 
басқармасының бастығы полиция 
полковнигі  Қасанов Айдар 
Демегенұлының бұйрығымен 
полиция қызметкерлері құқық 
бұзушылықты болдырмау және 
алдын алу мақсатында «Квадрат» 
жедел-профилактикалық іс-шарасын 
№1 УПИ-ның ауқымды әкімшілік 
аумағында өткізді.

Профилактикалық іс-шара ның 
мақсаты құқық бұ зушы лықтардың 
алдын-алу, патрульдеуді жүзеге асыру, 
профилактикалық есепте тұрған 
тұлғаларды, қару иелерін тексеру, 
тұрғындарға, шағын және орта бизнес 
иелеріне учаскелік инспекторларын 
таныстыру, заңмен белгіленбеген 
уақытта алкоголь өнімін сатқаны үшін 
әкімшілік жауапкершілік көрсетілгенін 
ескерту, сондай-ақ кәмелетке 
толмағандармен және оларға қарсы 
қылмыстарды болдырмау болып 
табылады.

Тұрғындардың мекен-жай ларын 
аралау кезінде осы әкімшілік аймаққа 
жауап ты учаскелік полиция инспек-
тор ларының аты-жөндері, қыз меттік 
және ұялы байланыс теле фондары 
көрсетілген визиткалар таратылды. 
Аумақта 17 292 тұрғын тұрады. 
Сонымен қатар, профилактикалық 
және тізімдік есепте тұрған 39 
адамның 22-і мекенжай бойынша 
тексерілді. Олармен профилактикалық 
әңгімелер жүргізілді. Тұрғылықты 

жері бойынша азаматтық қарудың 
174 иесінің 51-і тексерілді. Атқарылған 
жұмыс барысында 31 әкімшілік 
құқық бұзушылықтар анықталып, 
оларға қатысты ҚР ӘҚБтК-нің 505-
бабы бойынша (қалалар мен елдi 
мекендердiң аумақтарын абаттандыру 
қағидаларын бұзу, сондай-ақ қалалар 
мен елді мекендер инфрақұрылымы 
объектілерін бұзу, жасыл екпелерін 
жою және бүлдіру) 20 дерегі, ҚР 
ӘҚБтК-нің 440 бабы бойынша 
(алкогольдік ішімдіктерді ішу немесе 
қоғамдық орындарға масаң күйде 
келу) 2 дерегі, ҚР ӘҚБтК-нің 492 
бабы бойынша (ҚР тіркеусіз не жеке 
басты куәландыратын құжаттарсыз 
тұру) 7 дерегі және ҚР ӘҚБтК -нің 204 
бабы (белгіленбеген орындарда сауда 
жасау) 2 дерегі анықталып, құқық 
бұзушыларға қатысты әкімшілік шара 
көрілді.

Іс-шара барысында кәмелетке 
толмағандарға қарсы жасалатын 
құқық бұзушылықтардың алдын алу 
мақсатында ата-аналармен түсіндірме 
жұмыстары жүргізілді. 

Сонымен қатар қала тұрғындарын 
ұрлықты алдын алуға өздерінің 
мүліктерін (велосипед, скутер, 
коляска т.б) қараусыз қалдырмауларын, 
темір есік, решетка, дабыл белгісін, 
бейнекамера орнату жөнінде 
түсіндірме жұмыстары жүргізілді. 
Бұл бағыттағы жұмыстар өз жалғасын 
табуда.

Қызылордалық полицейлер 
жедел-профилактикалық 
іс-шарасын өткізуде

ЖАҢА ТЫНЫС

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға «Сан-Ай» 
пресс ЖШС Тел: 27-85-75 және 

«Қазпошта» АҚ Қызылорда 
облыстық филиалы жауапты 

Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

ТОҚТЫ 

Мансапта жетістікке жету немесе 
қажетті адамдармен байланыс орнату 
үшін креативті идеялар ұсынуға 
тырысыңыз. Белсенді жұмыс жасап, 
мүдделер қайшылығы бар жерде 
икемдірек болыңыз. 

ТОРПАҚ

Жұмыста ұқсас позициядағы 
адамдармен танысыңыз, олармен тез 
ортақ тіл табысып кетуіңіз ықтимал. 

ЕГІЗДЕР

Мансаптық өсу жолында бюрократия 
мәселелері, жұмыстағы қаржылық 
қиындықтар деген сияқты кедергілерге 
тап болуыңыз мүмкін. 

ШАЯН 

Басшылықты өнімді жұмыс жасап 
жатқаныңызға сендіріңіз. Себебі бұл 
мансабыңызға оң әсер етуі мүмкін. 
Табысқа жету стратегиясымен жұмыс 
жасап, оған жеткізер нақты іс-әрекет 
жоспарын белгілеңіз.

АРЫСТАН 

Қателіктеріңізден сабақ алыңыз, 
сондықтан жеке нәтижелерге қол 
жеткізуге әкелетін жобалардан бас 
тартпаңыз. Инвестиция салып жатқан 
бизнесте тәуекелге бармас бұрын 
тәжірибе жинаған дұрыс.

БИКЕШ 

Жұмысыңызға арнайы дәптер 
бастаңыз, бұл ақпаратты жүйелеуге және 
жұмысыңызды жақсартуға көмектеседі. 
Уақыт пен күш-жігерді үнемдеу үшін 
кәсіби көмекші шақырыңыз. 

ТАРАЗЫ 

Бүгін сізді көптеген кездесулер 
мен маңызды келіссөздер күтіп тұр – 
белсенді болып, батылдық танытыңыз. 
Әріптестеріңізбен және әлеуетті 
серіктестермен белсенді келіссөздерге 
дайын болыңыз. 

САРЫШАЯН 

Бүгін келесі айға жоспар мен 
тапсырмалар тізімін құруды бастаңыз. 
Мұнда сіз жетістіктеріңізді жақсырақ 
қадағалап, өсу мүмкіндіктерін талдай 
аласыз. Мүмкіндігінше тырысыңыз, 
болашақ жұмысыңыз немесе 
мансабыңыз осыған байланысты болуы 
мүмкін. 

МЕРГЕН

Теріс пікірлердің себептерін 
анықтауға уақыт жұмсамаңыз. Бұл 
жақсылыққа әкелмейді. Одан да 
жағдайды жылдам түзетуге тырыссаңыз, 
мұның жағымды жаққа қарай өзгеретінін 
көресіз. 

ТАУЕШКІ 

Б ү г і н  ма н с ап т ы ң  ке й б і р 
аспектілерінде: оқуда және дамуда 
бастама көтеруге және шеберлікті 
көрсетуге қолайлы уақыт. Есіңізде 
болсын, ең бастысы – табандылық және 
бастамашылық. 

СУҚҰЙҒЫШ 

Сізд ің  бүг інг і  қаржылық 
балансыңызды тұрақты деп атауға 
болады. Бүгін жаңа табыс көздерін 
іздеуге немесе ақша салуға болмайды. 
Өзіңізге ұнайтын іспен айналыссаңыз, 
табысыңыз да тұрақты болады. 

БАЛЫҚТАР 

Басшыңыздан жалақыңызды көтеруді 
сұраңыз, себебі қазіргі жалақыңыз 
еңбегіңізге сәйкес келмейді. Өз 
бағаңызды білгеніңіз жөн. 

01.04–07.04.2024

Жұлдызыңыз 
жарқырасын!

Қауіпті өндірістік объектілерді 
есепке қоюды және есептен шығаруды 
өнеркәсіптік қауіпсіздік саласындағы 
уәкілетті органның аумақтық бөлімшелері 
жүзеге асырады. Ол үшін қауіпті өндірістік 
объектілерді пайдаланатын ұйымның 
басшысы сәйкестендіру нәтижелері 
бойынша 15 (он бес) жұмыс күні 
ішінде қауіпті өндірістік объектілерді 
сәйкестендіру жөніндегі ақпаратты қоса 
бере отырып, өнеркәсіптік қауіпсіздік 
саласындағы уәкілетті органның аумақтық 
бөлімшесіне өтініш береді.

Өнеркәсіптік қауіпсіздік саласындағы 
уәкілетті органның аумақтық бөлімшесі 
өтініш келіп түскен күннен бастап 15 (он 
бес) жұмыс күнінен аспайтын мерзімде 
ұсынылған ақпаратты қарайды және 
оны сәйкестендірудің толықтығын, 
анықтығын және дұрыстығын, Азаматтық 
қорғау туралы ҚРЗаңының 70-бабында 
белгіленген қауіпті өндірістік объект 
белгілерінің болуын тексереді және қауіпті 
өндірістік объект және оны пайдаланатын 
ұйым туралы мәліметтерді нысан 

бойынша қауіпті өндірістік объектілерді 
есепке алу журналына енгізеді.

Қауіпті өндірістік объектіні пайдала-
натын ұйым қайта ұйымдастырылған 
немесе оның атауы өзгерген жағдайда, 
оның басшысының өтініші негізінде 
қауіпті өндірістік объектіні қайта есепке 
алу жүзеге асырылады.

Қауіпті техникалық құрылғыларды 
есепке қою және есептен шығару тәртібі

З а ң н ы ң  1 - б а б ы н ы ң  3 2 - 1 ) 
тармақшасында айқындалған қауіпті 
техникалық құрылғылар есепке қоюға 
және есептен шығаруға жатады.

Қауіпті техникалық құрылғыны 
есепке қою, есептен шығару үшін 
қауіпті техникалық құрылғының иесі 
немесе қауіпті техникалық құрылғыны 
пайдаланатын ұйымның басшысы:

• өнеркәсіптік объектілерде, 
өнеркәсіптік қауіпсіздік саласындағы 
уәкілетті органның аумақтық бөлімшесіне 
өтініш береді;

• Әлеуметтік инфрақұрылым 
объектілерінде өнеркәсіптік қауіпсіздік 

саласындағы мемлекеттік қадағалауды 
жүзеге асыратын жергілікті атқарушы 
органға өтініш береді.

«Қауіпті техникалық құрылғыларды 
есепке қою және есептен шығару» 
мемлекеттік көрсетілетін қызмет (бұдан 
әрі – мемлекеттік көрсетілетін қызмет) 
болып табылады және осы Қағидаларға 
сәйкес ҚР Төтенше жағдайлар 
министрлігі Өнеркәсіптік қауіпсіздік 
комитетінің аумақтық департаменттері 
және аудандардың, облыстық маңызы 
бар қалалардың, Нұр-Сұлтан, Алматы 
және Шымкент қалаларының жергілікті 
атқарушы органдары (бұдан әрі – 
көрсетілетін қызметті беруші) көрсетеді.

Мемлекеттік қызметті алу үшін 
жеке және (немесе) заңды тұлға (бұдан 
әрі – көрсетілетін қызметті алушы) 
көрсетілетін қызметті берушіге www.
egov.kz "электрондық үкімет" веб-порталы 
(бұдан әрі – портал) арқылы  электрондық 
цифрлық қолтаңба (бұдан әрі – ЭЦҚ) 
қойылған электрондық құжат түрінде 
өтінішті жолдайды.

 Мемлекеттік қызметті көрсету мерзімі 
3 (үш) жұмыс күні.

Көрсетілетін қызметті алушы барлық 
қажетті құжаттарды портал арқылы берген 
кезде көрсетілетін қызметті алушының 
«жеке кабинетінде» мемлекеттік 
көрсетілетін қызмет нәтижесін алу күнін 
көрсете отырып, мемлекеттік қызметті 

көрсету үшін сұрау салудың қабылданғаны 
туралы мәртебе көрсетіледі.

Көрсетілетін қызметті беруші 
көрсетілетін қызметті алушының 
құжаттарын алған сәттен бастап олардың 
толықтығын тексереді.

Көрсетілетін қызметті алушы 
құжаттар топтамасын толық ұсынбаған 
немесе осы Қағидаларға сәйкес 
мемлекеттік қызметті көрсету үшін 
қажетті мәліметтер болмаған жағдайда, 
көрсетілетін қызметті беруші көрсетілетін 
қызметті беруші басшысының не оны 
алмастыратын тұлғаның ЭЦҚ қойылған 
электрондық құжат нысанында өтінішті 
одан әрі қараудан дәлелді бас тартуды 
(бұдан әрі – дәлелді бас тарту) көрсетілетін 
қызметті алушының «жеке кабинетіне» 
портал арқылы жібереді.

Көрсетілетін қызметті алушының 
және (немесе) мемлекеттік қызметті 
көрсету үшін қажетті ұсынылған 
материалдардың, деректер мен 
мәліметтердің ҚР өнеркәсіптік қауіпсіздік 
саласындағы нормативтік құқықтық 
актілерінде белгіленген талаптарға сәйкес 
келмеуі дәлелді бас тартудың негізгі  
себептері болып табылады. 

Мадина АЙТИМОВА
ҚР ТЖМ ӨҚК Қызылорда 

облысы бойынша департаментінің 
бас маманы

Қауіпті өндірістік объектілерді және 
қауіпті техникалық құрылғыны есепке қою, 
есептен шығару тәртібі

Қазақстан Республикасы Төтенше жағдайлар министрінің 
2021 жылғы 29 қыркүйектегі №485 бұйрығымен бекітілген 
«Қауіпті өндірістік объектілер мен қауіпті техникалық 
құрылғыларды есепке қою және есептен шығару 
қағидасындағыҚауіпті өндірістік объектілерді есепке қою 
және есептен шығару тәртібіне тоқталайық. 

Бастауыш сынып мұғалімібілім 
беру қызметінде кәсіби білімді, білік 
пен дағдыны игерген, инновациялық 
технологияны кеңінен қолдана 
отырып, өз пәнінің ғылыми негіздерін 
меңгерген болуы керек.Сабақты 
жаңаша әдіс-тәсілдерді,ойын түрлерін 
және жаттығу жұмыстарын пайдалана 
отырып, ізденіспен өткізуі тиіс.Осы 
орайда «Өрлеу» Қызылорда облысы 
бойынша филиалындабастауыш 
сынып мұғалімдеріне арналған 
«Үздіктен үйрен» атты шеберлік 
сыныбы өткізілді.

Шығармашыл ұстаздардың 
әдістемелік шарасы кәсіби байқаулар 
жүлдегерлерінің тәжірибесін тарату, 
мұғалімдердің әдістемелік қоржынын 
толықтыру және кәсіби байқауларға 
қатысуын  ынт а ландыруға 
бағытталған.

Шеберлік сыныпта Қызылорда 
облысының білім басқармасы 
ұйымдастырған бастауыш сынып 
мұғалімдеріне арналған кәсіби 
байқаулар мен республикалық 
«Педагогикалық идеялар панорамасы 
– 2023» байқауының жүлдегерлері, 
ақылмен түйсініп, жүрекпен сезінетін 
пайым-парасатымен, талғам-
танымымен танылған үздік бастауыш 
сынып мұғалімдері тәжірибелерін 
көрсетті.

Шығармашыл ұст аздар 
цифрлықбағдарламалар мен 
платформалар арқылы оқыту, 
бастауыш сынып оқушыларының 
ойын арқылы пәнге деген 
қызығушылығын арттыру, 
интербелсенді тақтаны қолдану 
арқылы оқытудың тиімділігі, 
интернет желісінің жылдамдығы 
төмен елдімекендерде интербелсенді 
тақтаны тиімді қолдану әдістерімен, 
математика пәнін меңгеруде ата-

анамен жүргізілетін жұмыстармен 
таныстырып, жаратылыстану 
пәнінде тәжірибе арқылы зерттеу 
жұмыстарын ұйымдастыру 
тәжірибелерімен бөлісті.Шеберлік 
сыныптың қорытындысы көрсетілген 
тәжірибелік жұмыстар бойынша 
пікірлесумен, кері байланыс 
берумен аяқталды. Педагогтің кәсіби 
шеберлігін, зерттеушілік, зияткерлік 

және шығармашылық деңгейін 
үздіксіз жетілдіруге бағытталған 
курстан кейінгі сүйемелдеу шаралары 
жыл соңына дейін жалғасатын 
болады.

«Өрлеу» Қызылорда облысы 
бойынша филиалының 

баспасөз қызметі 

«Үздіктен үйрен» жобасы аясында 
бастауыш сынып мұғалімдерінің 
шеберлік сыныбы өтті

ЦИФРЛЫҚ КЕЛЕШЕК 
ЖӘНЕ ҰЛТТЫҚ 
ҚҰНДЫЛЫҚТАР
Бүгінгі күні ақпараттық технологиялар 

әлемінде цифрлық сауаттылық өмірдің ажырамас 
бөлігіне айналды.Цифрлық сауаттылықты дамыту 
ақпараттық технологиялар дәуірінде еліміздің 
тұрақты дамуын қамтамасыз етудің негізгі 
факторы болып табылады.Әсіресе, Қазақстанда 
цифрлық сауаттылық мәселесі өзекті және ерекше 
назар аударуды талап етеді.

«Өрлеу» Қызылорда облысы бойынша 
филиалында «Цифрлық келешек және ұлттық 
құндылықтар» тақырыбында информатика пәні 
мұғалімдеріне арналған вебинар өтті.Вебинар 
жұмысы мұғалімдердің зерттеу қызметтері 
мен практикалық форматтарда цифрлық 
технологиялардың ұлттық құндылықтар мен 
мәдениетке әсері туралы хабардарлығын арттыру 
және цифрлық білім берудің тиімділігі мен 
өзектілігін көрсетумақсатында өткізілді.

Вебинар барысында білім беруді цифрлық 
трансформациялау ұлттық бірегейлік пен 
құндылықтарды сақтау үшін жаңа мүмкіндіктер 
ұсынатындығы баяндалды. Сонымен қатар 
отандық мектептерде цифрлық болашақ пен 
ұлттық құндылықтарды үйлесімді үйлестірудің 
бірінші қадамы – бұл елдің мәдени мұрасы мен 
тарихын көрсететін білім беру бағдарламалары 
мен контенттерін әзірлеу болғандықтан, осындай 
цифрлық контенттерді әзірлеу құралдарын, 
платформаларды, сервистерді пайдалану 
әдістерінің маңыздылығы талқыланды.

Мұғалімдердің ақпараттық сауаттылығын 
дамытуға, шығармашылық идеяларды іске 
асыруға және өзіндік білімін көтеруге мүмкіндік 
беретін мазмұнды шаралар алдағы уақытта 
жалғасын таппақ.

«Өрлеу» Қызылорда облысы бойынша 
филиалының баспасөз қызметі 

ЖОСАЛЫ КЕНТІ 
ТҰРҒЫНДАРЫНЫҢ 
НАЗАРЫНА
«Конго-Қырым геморрагиялық 

қызбасының» алдын алуға байланысты 
залалсыздандыру жұмыстарын тиімді жүргізу 
мақсатында Жосалы кентіндегі үй аулалары 
мен мал қораларына санитарлық – тазалау,  
залалсыздандыру  жұмыстары  басталады.

Осыған  орай, жеке иеліктеріңіздегі 
мал қораларыңызға кенелерге қарсы өңдеу 
(дизенфекциялау) жұмыстарын жүргізуге 
кері  әсер  ететін мал сақтары мен  көңдерді  
азайтып, тез  арада тазарту  жұмыстарын  
жүргізулеріңіз  сұралады.

Қармақшы ауданы  «Жосалы кенті 
әкімінің аппараты» КММ-і

Медициналық қызметтерді 
тұтынушының мәртебесін тексеру 
қызметі (сақтандырылған/ сақтанды-
рылмаған) Қазақстан Халық банкі, 
ЦентрКредит Банкі және Kaspi Bank 
мобильді қосымшаларына енгізілді. 
Бұл туралы Әлеуметтік медициналық 
сақтандыру қорының Қызылорда 
облысы бойынша филиалының 
бөлім басшысы Ғалымжан Салықов 
мәлімдеді.

Спикердің айтуынша, Әлеуметтік 
медициналық сақтандыру қоры 
МӘМС жүйесіндегі мәртебені 
тексерудің және соңғы 12 айдағы 
төлемдерді көрсетудің қолжетімді 
тәсілдерін кеңейту бойынша жұмыстар 
жүргізуде. Енді бұны кейбір екінші 
деңгейлі банктердің (ЕДБ) мобильді 
қосымшаларында жасауға болады.

Алдағы 12 айға жасалған төлемдер 
мен мәртебені Халық банкінің 
қосымшасы арқылы тексеруге 
болады. Ол үшін Halyk мобильді 
қосымшасын орнатып, авторизациядан 
өтіп, «Мемлекеттік қызметтер» 
бөлімін таңдап, ізінше «МӘМС» 

бөлімшесінде ЖСН жазу керек. 
Halyk арқылы медициналық ұйымға 
тіркелгені туралы ақпарат қолжетімді. 
«Мемлекеттік қызметтерге» кіріп, 
«Анықтамалар» батырмасын басқан 
кезде тұрғылықты мекенжайы, 
емхананың атауы, тіркелген күні 
көрініп тұрады.

Алдағы 12 айға жасалған төлемдер 
мен мәртебені ЦентрКредит Банкінің 
қосымшасы арқылы да білуге болады. 
BCC.KZ мобильді қосымшасын 
орнатқаннан кейін, авторизациядан 
өтіп, «Мемлекеттік қызметтер» 
бөлімін таңдап, ізінше «МӘМС 
туралы ақпарат» бөлімшесінде ЖСН 
жазу қажет. 

Сондай-ақ Kaspi.kz мобильді 
қосымшасын орнатып, Kaspi Bank 
қосымшасында сақтандырылған 
мәртебесін тексеруге болады. 
Авторизациядан өткеннен кейін 
«Мемлекеттік қызметтер» бөліміне 
кіріп, ары қарай «МӘМС мәртебесін» 
таңдау керек.

Ғалымжан Салықов түсіндірген-
дей, соңғы 12 ай ішінде төленбеген 

кезеңдер болса, оларды банк қосым-
ша ларында төлеуге болады. Төлемдер 
тексерілгеннен кейін «САҚТАН-
ДЫРЫЛҒАН» мәртебесі беріледі. 

Естеріңізге сала кетейік, азаматтар 
мәртебесін келесі қосымшалар арқылы 
тексере алады:

• Qoldau 24/7   мобильді 
қосымшасы 

• fms.kz  ресми сайты
• Telegram-дағы @SaqtandyrýBot  
• 1414 байланыс орталығы 
• Damumed мобильді қосымшасы.
   Сондай-ақ, Электронды үкіметтің 

egov.kz сайтындағы «Денсаулық 
сақтау» бөлімінде «Міндетті 
әлеуметтік медициналық сақтандыру 
жүйесіне медициналық көрсетілетін 
қызметті тұтынушы ретінде қатысу 
туралы және аударымдардың және 
(немесе) жарналардың аударылған 
сомалары туралы ақпарат ұсыну» 
мемлекеттік қызметі арқылы 
медициналық сақтандыру жүйесіндегі 
өз мәртебеңізді тексеруге және 
жүргізілген төлемдер туралы ақпарат 
алуға болады.  

МӘМС ЖҮЙЕСІНДЕГІ МӘРТЕБЕ МЕН ТӨЛЕМДЕРДІ 
БАНК ҚОСЫМШАЛАРЫНДА ТЕКСЕРУГЕ БОЛАДЫ


